
ԱՅՆ ՊԵՏՈՒԹՅՈՒՆՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ, ՈՐՈՆՑ ՔԱՂԱՔԱՑԻՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՈՒՏՔԻ ՎԻԶԱ ՍՏԱՆԱԼՈՒ ՀԱՄԱՐ ԿԱՐՈՂ ԵՆ ԴԻՄԵԼ ՄԻԱՅՆ ՕՏԱՐԵՐԿՐՅԱ ՊԵՏՈՒԹՅՈՒՆՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՐՄԻՆՆԵՐ ԵՎ ՀՅՈՒՊԱՏՈՍԱԿԱՆ ՀԻՄՆԱՐԿՆԵՐ ԵՎ ՄԻԱՅՆ ՀՐԱՎԵՐԻ ՀԻՄԱՆ ՎՐԱ
 
Համաձայն «Օտարերկրացիների մասին» Հայաստանի Հանրապետության օրենքի 9-րդ հոդվածի 4-րդ մասի` Հայաստանի Հանրապետության կառավարությունը որոշում է.
1. Հաստատել այն պետությունների քաղաքացիների, ինչպես նաև ճամփորդական փաստաթուղթ ունեցող այլ անձանց ցանկը, որոնք Հայաստանի Հանրապետության մուտքի վիզա կարող են ստանալ միայն օտարերկրյա պետություններում Հայաստանի Հանրապետության դիվանագիտական ներկայացուցչություններում և հյուպատոսական հիմնարկներում՝ միայն հրավերի հիման վրա՝ համաձայն հավելվածի:
(1-ին կետը խմբ. 03.02.11 N 171-Ն)
1.1. Սահմանել, որ սույն որոշման 1-ին կետով հաստատված ցանկում չնշված պետությունների քաղաքացիները կամ ճամփորդական փաստաթղթեր ունեցող անձինք, որոնք Հայաստանի Հանրապետության միջազգային պայմանագրերի կամ օրենսդրության համաձայն ազատված չեն Հայաստանի Հանրապետության մուտքի վիզայի պահանջից, Հայաստանի Հանրապետության մուտքի վիզա կարող են ստանալ օտարերկրյա պետություններում Հայաստանի Հանրապետության դիվանագիտական ներկայացուցչություններում կամ հյուպատոսական հիմնարկներում՝ առանց հրավերի, ինչպես նաև դիմել էլեկտրոնային մուտքի վիզա ստանալու համար՝ Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշմամբ հաստատված կարգով:
(1.1-ին կետը լրաց. 03.02.11 N 171-Ն, 13.02.14 N 134-Ն, փոփ. 03.11.16 N 1117-Ն, խմբ. 09.02.17 N 103-Ն, փոփ. 16.11.17 N 1435-Ն, խմբ. 07.11.19 N 1530-Ն, փոփ. 01.02.20 N 95-Ն, 05.03.20 N 236-Ն, լրաց. 12.03.20 N 265-Ն, խմբ. 12.08.20 N 1320-Ն)
1.2. Սույն որոշման 1-ին և 1.2-րդ կետերով սահմանված պետություններից ժամանող ազգությամբ հայ օտարերկրյա քաղաքացիները և քաղաքացիություն չունեցող հայ անձինք Հայաստանի Հանրապետության մուտքի վիզա կարող են ստանալ նաև Հայաստանի Հանրապետության պետական սահմանի անցման կետերում:
(1.2-րդ կետը լրաց. 26.07.12 N 941-Ն, փոփ. 07.11.19 N 1530-Ն, խմբ. 14.08.20 N 1348-Ն)
1.3. Հայաստանի Հանրապետության քաղաքացու ընտանիքի անդամ հանդիսացող անձինք Հայաստանի Հանրապետության մուտքի վիզա կարող են ստանալ նաև Հայաստանի Հանրապետության պետական սահմանի անցման կետերում:
(1.3-րդ կետը լրաց. 12.08.20 N 1320-Ն)
2. Հայաստանի Հանրապետության արտաքին գործերի նախարարին`
1) եռամսյա ժամկետում Հայաստանի Հանրապետության կառավարության հաստատմանը ներկայացնել սույն որոշմամբ սահմանված պետությունների` ծագումով հայ և որոշակի կատեգորիայի այլ քաղաքացիների` Հայաստանի Հանրապետություն հատուկ պայմաններով մուտքի վիզա ստանալու կարգը.
2) թույլատրել Եգիպտոսում և Սիրիայում Հայաստանի Հանրապետության դիվանագիտական ծառայության մարմինների և հյուպատոսական հիմնարկների ղեկավարներին նշված պետությունների քաղաքացիներին և ճամփորդական փաստաթղթեր ունեցող անձանց Հայաստանի Հանրապետության մուտքի վիզա տրամադրել նաև առանց հրավերի` դրա մասին տեղեկացնելով Հայաստանի Հանրապետության արտաքին գործերի նախարարությանը.
3) սույն որոշման 2-րդ կետի 2-րդ ենթակետում նշված տեղեկատվությունն ստանալուց հետո այն տրամադրել Հայաստանի Հանրապետության ազգային անվտանգության ծառայությանը:
(2-րդ կետը փոփ., լրաց. 03.02.11 N 171-Ն, փոփ. 07.11.19 N 1530-Ն)
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
 
	Հայաստանի Հանրապետության
վարչապետ
	Տ. Սարգսյան

	41. Ռուանդա

	43. Սենեգալ

	44. Սեյշելյան կղզիներ

	53. Տանզանիայի Միացյալ Հանրապետություն

	54. Եմեն

	55. Զամբիա

	56. Զիմբաբվե

	57. Պաղեստին

